
	1. 
	
ՀՀ տարածքային կառավարման և ենթակառուցվածքների նախարարություն

	03.10.2025թ

	
	· Հաշվի առնելով, որ ՀՀ կառավարության գործող որոշումներով արդեն իսկ հայտարարված են «Ծաղկաձոր», «Ջերմուկ», «Տաթև» և  «Հյուսիսային դարպաս» զբոսաշրջային կենտրոնները, որոնց մեջ ընդգրկված բնակավայրերը հիմնականում նույնն են, ինչ որ «Զբոսաշրջային կենտրոններ հայտարարելու մասին» ՀՀ կառավարության որոշման նախագծով ներկայացված համապատասխան կենտրոնները, ուստի նախագիծը վերամշակելիս անհրաժեշտ է հաշվի առնել նաև այս հանգամանքը։ 
Հավելենք, որ զբոսաշրջային կենտրոնների համար կա ՀՀ կառավարության «Հայաստանի Հանրապետության զբոսաշրջային կենտրոններում քաղաքաշինական գործունեության իրականացման կարգը հաստատելու մասին» 09.02.2012թ. թիվ 118-Ն որոշումը, ինչպես նաև «Տաթև» զբոսաշրջային կենտրոնին առնչվող ՀՀ վարչապետի առանձին որոշումներ։ 

	Ընդունվել է
Հաշվի առնելով այն հանգամանքը, որ Ծաղկաձոր քաղաքը զբոսաշրջային կենտրոն հայտարարվել է անհատական իրավական ակտով՝ այն ուժը կորցրած է ճանաչվում նույն բնույթի իրավական ակտով։

	ՀՀ Արդարադատության նախարարություն

	«Հայաստանի Հանրապետության կառավարության 2007 թվականի փետրվարի 1-ի N 95-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը»։ Այս առումով գտնում ենք, որ վերոնշյալ կետը ենթակա է վերանայման՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի դրույթը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	
Ընդունվել է





